
Vor der Mess: („Danke für diesen guten Morgen“) 
1. Danke, Här, for dä jode Morje 

Danke, för jede neuen Dag, 
Danke, dat do ming Ping un Sorje 
Mähs zo dinger Saach. 

2. Danke, dat ich en Luhn un Brut stonn, 
Danke, för jede Hahnekrij, 
Danke, för minge stelle Fruhsenn 
Un för Harmonie 

Zwischenspiel 
3. Danke, dat ich di Woot bejriefe. 

Danke, för jede helle Stän, 
Danke, dat do de Minsche all he 
Op d’r Welt häss jän. 

 
Zom Enzoch: singe spillt de Orjel 
Dann singe mer: (Melodie GL 258 "Lobe den Herren")  
 
1. Kutt Chresteminsche, 

meer welle der Herrjott jetz lovve, 
dä för uns do eß un lenk uns vum Himmel do bovve. 
Mer hann un sin nix op de Äd ohne in, 
loot dröm uns Treu im jelovve. 
 

2. Us janzem Hätze dunn Lovv hück 
un Dank meer im singe. 
Hä jov et Levve uns, un wat hä sähnt, deit jelinge. 
Mer hann erkannt: Hä Hält uns all en der Hand. 
Loot dröm ör Stemme erklinge. 
 

3. Einer allein hät nit wöt jennoch, 
Dank deer ze sage. 
Dröm dunn meer all he und Dankwöt zosamme jetz drage. 
Däm, dä uns lenk, welle no bes aan et Engk 
Dank all un Amen meer sage. 

 
Am Anfang säht der Pastur e paar Wööt zor Bejrößung  

Pastur:  Em Name vum Vatter un vum Son un vum Hellije Jeis. 
D’r Här sull met üch allen sin. 

All: Un och met Deer dat janze Levven. 
 
Kyrie 
 
Pastur: Meer luren en uns Hätz un denke dröver noh, 
 wat meer falsch gemaat han. 
Pastur: Do beß medden unger uns, ävver meer sinn dich nit. 
All: Här, dunn uns doch verjevve. 

Kyrie eleison (Melodie: Du bes die Stadt) 
Pastur: Do röfs uns, ävver meer höre dich nit. 
All: Här, dunn uns doch verjevve. 

Christe eleison (Melodie: Du bes die Stadt) 
Pastur: Do bruchs uns, ävver meer hann ken Zick för dich. 
All: Här, dunn uns doch verjevve. 

Kyrie eleison (Melodie: Du bes die Stadt) 
Gloria  (Laach doch ens 
 
Laach doch ens, et weed widder wäde. 
Laach doch ens et weed widder joot. 
Nur zesamme he mit Spass op Ähde krieje mer widder Mot. 
Us däm Loch erus zekumme, in dat mer jrad zofälig erinjefalle sinn. 
Mit Alaaf deit et jelinge. Janz jenau dohinzekumme, wo mer welle hin. 
 
Dagesjebett 
 
Lesung 
Lektor: Dat well d’r Här uns sage. 
All:  Här, meer danken deer.  
 
Zwischenjesang (Melodie "Selig seid ihr“)  

1. Sillich sid ehr, selvs met leer Häng, 
en Troor un Angs, medden en de Bräng. 

2. Sillich sid ehr, wann ehr üch hatt jän, 
och jot sin künnt, un blievt üch nit fän. 

3. Sillich sid ehr, wann ehr Freud üch maht, 
ohne Jedöns, op uns kölsche Aat. 

4. Sillich si ehr, wann ehr ihrlich blievt, 
och Fridde maht, do wo Strick un Kiev.  

 
Evangelium 
 
Pastur: D’r Här soll met üch allen in. 
All: Un och met deer dat janze Levven. 
Pastur: Meer höre de Wööt us de Fruhbotschaff. 
All: Ihr un Dank dem Här in Iwichkeit. 
 
Pastur: Woot  Joddes. 
All: Mer röme et in Iwichkeit 
 
Predigt 
 
Nach der Predigt (Melodie: „Land of Hope and Glory“) 
 
1. Minsche maat ör Hätz op, loßt der Herrjott ren, 
hä will zo uns kumme, he en Brut un Wing. 
Leeven Herrjott helf uns, pack uns bei de Häng, 
dat mer fruh un ihrlich Joddes Kinder sin, 
dat mer fruh un ihrlich Joddes Kinder sin. 
 
2. Hoffnung hält uns oprääch, Hoffnung, die uns liehrt, 
janz deer, Här, zo traue, dat Do secher führs. 
Su soll et och blieve, unser Levve lang. 
Dann mäht nix ob Äde uns im Levve bang; 
Dann mäht nic op Äde uns im Levve bang.  
 
Credo 
 
Meer jläuven an d’r Herrjott, 
dä uns Vatter un Mutter sin well, 
us däm meer levve un liebe künne. 
Öm uns Minsche dat verständlich zo maache, 
es hä en singem Son Jesus zo us op de Äd jekumme 
un hät uns jezeich, wie meer als echte Minsche zo levve hann. 
Un doför hät hä sich sujar an et Krütz schlage loße – 
För uns un alle Minsche en d’r Welt. 

Ävve – Jott sei Dank! – 
Es hä am drette Dach widder opjeweck wode, 
domet hä uns all ens met sich en d’r Himmel nemme kann. 
Un singe Jeis, dä jode Jeis Joddes, 
hät hä he bei uns zoröck jeloße, 
öm uns em Jlauben un en d’r Leev lebendich zo halde. 
Uns su künne meer hück un alle Dach voll Zoversich 
Em Jedenke dordran ans öm singen Altar versammele 
Un zosamme et Fess vun d’r Erlösung un Versöhnung fiere. 
Amen. 
 
Fürbitten 
 
Nohm Vers vum Lektor„Herr, hür uns ahn un mach et wohr“ 
singe mer:  

Wann jeiht dr Himmel uch för mich widder op? 
Wann jeiht dr Himmel widder op? 
Wann schingk die Sonn ens widder, 
simmer denn nit all he Bröder? 
Wann jeiht dr Himmel widder op? 

 
Gabenbereitung  (En unserm Veedel) 
 
1. Wie soll dat nur wigger jon - Wat bliev dan hück noch ston 
Die Hüsjer un Jasse. Die Stündcher beim Klaafe 
Es dat vorbei? 
En d´r Weetschaft up d´r Eck - ston de Männer an d´r Thek 
Die fraulückcher setze - Beim Schwätzje zesamme 
Es dat vorbei? 
 
Refrain:  
Wat och passeet - Dat eine is doch klor 
Et Schönste wat mer han - Schon all die lange Johr´ 
Es unser Veedel - Denn he hält man zesamme 
Ejal wat och passeet - En unserm Veedel 
 
2. Us Pänz die spille in dem Jras - Un fällt ens einer op de Nas 
Die Bühle un Schramme - Die fleck m’r zesamme 
Dann es et vorbei 

Refrain: Wat och passeet ... … dat es doch klor 
Mir blieve wo mer sin - Schon all die lange Johr 
En unserm Veedel, denn he h hält man zesamme, 
Ejal wat och passeet, en unserm Veedel 
 
Refrain: Wat och passeet ... 
 
Präfation  
 
Pastur: D’r Här sull met üch allen sin. 
All: Un och met deer dat janze Levven. 
Pastur: Mer welle uns opmaache, unsen Här ze love. 
All: Mer foljen im met Huck un Hoor. 
Pastur: Mer welle unsem Herrjott och Dank sage. 
All: Dat es jot un rääch. 
 
Sanctus (nach Schubert) 
Hellich, hellich, hellich – hellich ess der Här. 
Hellich, hellich, hellich – hellich ess nör hä. 
Hat nie aanjefange, wor allt immer do, 
Ess met uns jejange, wickt entfänt un noh. 
 
Hellich, hellich, hellich – hellich ess der Här. 
Hellich, hellich, hellich – hellich ess nör hä. 
Sonn un Mond un Stäne, alles rings eröm, 
Jede Knubbel Minsche, hä ess medden dren. 
 
Hochgebet 
 
Nach der Wandlung 
 
Pastur: Dat es et Deefste vun all däm, war mer jläuve. 
All: Mer welle üvverall vun dingem Dud verzälle 
 Un voll Freud rofe, dat do nit em Du jeblevve bes – 
 Un dat esu lang, bes do, Här, widderküss in Herrlichkeit. 
Vater unser 
 
All: Jo! Nor durch unsre Här 

 Un met unsrem Här 
 
Un en unsrem Här 
 Es deer, Vatter em Himmel, 
 vereint met däm Heelije Jeis, 
 all die Herrlichkeit un Ihr, 
 hück un en alle Iwichkeit – Amen! 
 
Pastur: Lo’mer zesamme bedde, wie mer et vun unsem Här jeliert han: 
 
Alle: Unse Vatter! Do wonns em Himmel wie och bei uns op d’r Ad. 
 Loß di Rich och bei uns lebendich wäde. 
 Wie se deer em Himmel pareere, 
 so sull et och he op d’r Äd sin. 
 Jevv, dat mer jeden Dach jenoch zo fordere han. 
 Un bes esu jot un luur nit op dat, war mer all verkeht maache. 
 Maach doch ene Schrom dodurch – 
 Wie mer et och bei denne dunn welle, die uns verbiestert han. 
 Loß uns nit op d’r scheife Wääch kumme: 
 Nemm allen Undauch vun uns fott. 
 Do bes d’r Här! Do steihs övver allem – 
 Jetz un för immer un iwich. Amen! 
 
Friedensgruß 
 
Pastur: Dem Här singe Fridde soll met üch sin. 
All: Un met Deer et janze Levve. 
 
Pastur: Mer jevve uns e Zeichen vun Fridde, 
 Mer jevve uns zom Fridde de Hand. 
 
Meer singe: Minsche wie mir 
1. Sundaachs em Veedel, et Wedder is schön. 
De Zupp koch em Kessel, mer hürt Kölsche Tön.All sinse jekumme zo 
Raki un Bier, och der Willi, der Ali, jo Minsche wie mir. 
 
Refrain: 
Minsche wie mir dun kriesche un laache,  
Minsche wie mir sin nit jän allein. 

Rütsch doch jet nöher, wie Fründe dat maache: 
Minsche wie mir, jo Minsche wie mir. 
La la la la, jo Minsche wie mir2. Uns Oma, die kütt jrad mem Ääpelschlot 
an, 
Hammelkottlet lije kross en dr Pann. 
Dr Büb spellt Flamenco, Jose singk Berbuer 
Für et Lis, für Suleika, jo Minsche wie mir. 
 
Refrain: Minsche wie mir ... 
3. Sirtaki un Schunkle bei Kebap un Flönz. 
Kumm rüver jet schwade, nu maach kei Jedöns! 
Zick Johre do wunne mir he Dür an Dür, 
un mir halde zesamme, jo Minsche wie mir. 
 
Refrain: Minsche wie mir ... 
 
Agnus Dei 
 
Pastur: Do häß wie e unschöldich Lamm de Sünd vun der janze Welt 

op duch jelade. Och uns Sünd dröck dich nidder. 
All: Här, dunn uns doch verjevve. (2 mol bedde)  
Pastur: Do häß wie e unschödich Lamm de Sünd vun der janze Welt 
 op dich jelade. Och uns Sünd dröck dich nidder.  
All: Här, jevv uns dinge Fridde. 
 
Kummeljon 
Pastur: Loot he, et Joddeslamm, dat op sich nimp de  

Sünd vun der janzen Welt. 
All: Här, meer han et nit verdeent, dat do bei uns küß. 

Ävver ei Woot von deer mäht Liev un Siel widder fruh. 
 
Leed bei d'r Kummeljon:  „Heimweh nach Ahe“ 
 
1. Em schöne Oh sen mir jebore, mir hann vell Freud en Hätz un Senn. 
Mir lovven dich och all die Johre, un möchten emmer met dir sin. 
|: Wenn mir su an de Herrjott denke, dann danke mir ein Johr für Johr. 
Er deet uns Freud un Fruhsenn schenke, un trüüs och die mit Ping un 
truur.:| 

2. Leev Herrjott, dat mir nie verjesse, en all dem Juja he de Lück, 
die net wie mir sich künne freue, weil sie et Leed zur Ääd jedröck. |: Wenn 
mir su an de Herrjott denke, un senn die Weit met all dem Leed. 
Dann rofen mir, Do moßt jetzt helfe, die Minsche sollen Fründe senn. :| 
 
3. Un müssen wir uns Dörp verlosse, wenn Du uns söfs zu Dir erop, 
dann welle mir ding Kinder danke, do boven uns Heimat sproch. 
|: Wenn mir si an de Herrjott denke, als sing Kinder he op de Ääd, 
dann wolle mir uns Hätz verschenke, an alles wat sing Ebenbild. :| 
 
Noh dä Kummeljon (Melodie: Jo, wenn dat Trömmelche jeit) 
 
1. Jede Woch am Sunndach, dat is allen klor, 
Treffe meer uns en d’r Kirch beim Herrjott am Altar. 
All die Chresteminsche stonn en d’r Reih. 
Och dä kleinste Panz, dä weis: Hä jehürt he mit dobei. 

 
||: Un wenn de Kircheglock schleit, dann stonn mer all parat, 
Un mer trecke noh d’r Kirch, die Glock, die hät jesaht: 
Dä Herrjott lädt uns ein, hä lädt uns en. :|| 

 
2. Immer widder sunndache, fuffzig mol un mie, 
Treck et uns he in de Kirch, mer jonn och op die Knie. 
Singe Halleluja, Sanctus, Gloria, 
Un mer freuen uns wie jeck: D’r Här es wunderbar. 
 
Un wenn de Kircheglock schleit, ... 
 
Vorstellung von däm Dreijestirn 
 
Prinz: 
Ach wär ich nur ein einz`ges Mal, ein schmucker Prinz im Karneval. 
Dann würdest Du Prinzeschen mein, das wär zu schön um wahr zu sein. 
Das wär so wunder, wunderschön, das wär so wunder, wunderschön, 
das wär zu schön um wahr zu sein. 
 
Bauer: 
Op dem Maat, op dem Maat stonn die Buure. Decke Eier, fuhle Prumme, 
lange Mure. 



 

 9  

Un die Lück und die Lück sin am luure, op die Eier, op die Prumme op die 
Mure. En Colonia, En Colonia 
 
Jungfrau: 
O, wie bist du schön, O, wie bist du schön, 
sowas hat man lange nicht gesehn, so schön, so schön! 
 
Noh dä Vorstellung 
 
Meer singe: Echte Fründe 
Refrain: Echte Fründe ston zesamme, ston zesamme su wie eine Jott un 
Pott.  Echte Fründe ston zesamme, es och dih Jlück op Jöck un läuf dir 
fott. Fründe, Fründe, Fründe en dr Nut jon ‚er hundert, hundert op e Lut. 
Echte Fründe ston zesamme, su wie eine Jott un Pott. 
 
1. Do häs Jlück, Erfolg un küss zo Jeld.  
Dich kennt he op einmol Jott un alle Welt. 
Minsche, die dich vürher nit jekannt kumme us de Löcher anjerannt, sin 
janz plötzlich all met dir verwandt. 
 
Echte Fründe... 
 
2. Do häs Pech; et jeiht dr Birsch erav. 
Verjesse es all dat, wat do bisher jeschaff.  Minsche, die dich vürher jot 
jekannt, jevven dir noch nit ens mih de Hand. 
Jetz sühs do, wä met Rääch sich Fründ jenannt. 
 
Echte Fründe... 
 
Schlußjebett un Säje: 
 
Pastur: Der Här soll met üch sin.  
All: Un met Der et janze Levve. 
Pastur: An Joddes es alles jeläje, och wann meer uns 

Freud maache. Su soll singe Sähn met üch sin: 
 Dä Sähn vum Vatter un vum Sohn un vum Hellije Jeis. 
All: Amen. 
 
Pastur: Joht en Joddes Name! 

All: Amen. 
Schlußleed: Kutt jot heim  
 
1. Mer wünsche üch ne Engel för d'r Heimwäg. 

Mer wünsche Üch ne Engel för de Naach. 
Ne drette Engel, dat ehr fröh am Morje 
sitt ohne Kopping, dankbar, früh un waach. 
Ich wünsche üch drei Engel för zo wähsele, 
domet die och ens Fiereovend han. 
Et künnt jo sin, manch einer, dä fängk morje 
allt widder met dem jekke Spillche an ... 

 
Refrain: Kutt jot heim - Lückcher, "Jot Naach!" 

Dräumt jot bes morje - Lückcher, "Jot Naach!" 
 
1. Verjesst nit, Lück - ehr möt de Öhrcher spetze. 

En Engelsharf mäht nur janz leis: "Schrumm.Schrumm".  
Jewess, meer künnte off ne Engel bruche 
Met Schellebaum un met ner decke Trumm. 
Ich weiß et, un mer bruch allt nit zo beddele. 
De Engelcher han mihts ne fruhe Senn. 
Se dun bestemmp och jähn un löstig fiere. 
Vielleich sin se bei Üch he medden dren?? 

 
Refrain (2 mal)  

